
dannja Song Sie djadi semingkin dingin dan kakoe. 

Njatalah Song Sie soeda djadi mati betoel- betoel.—Bagi pembatja tiada perloe kita roentoenin lagi, kerna di atas soeda di toelis sampe terang perkara apa dan dari perboeatan siapa maka itoe pelarian mati mendadak-dadak.

Sekarang Thio Eng tiada bisa berboeat laen,
dari pada merasa perloe bri taoe perkara pada Souw Gie-soe. 

Soeda tentoe sadja pembesar kita jaug diwarken begitoe djadi sanget heran dan tiada abis mengarti, maka dengen pikiran tjoeriga ia lanta adjak brapa pengikoetnja pergi ka roema boei, boeat bikin pepresa’an lebi djaoe.

Kasoedahan dari pepreksa’an, jang dibikin ole Souw Gie-soe atas maitnja Song Sie dengen tjara jeng paling tertip, itoe semoea soeda menerbitken pengrasa‘an heran dan bertamba tjoeriga dalem hatinja koe pembesar. Badannja jang mati tinggal baek, tiada ada loeka atawa tanda-tanda bekas orang z mengeniaja dengen satoe atawa tjara laen djalan. Pendeknja pepreksa’an ini ada mengoendjoek begitoe roepa, hingga siapa poen tiada nanti meoe pertjaja, kaloe Song Sie soeda mati dengen tjara jang begitoe mendadak, katjoeali orang itoe kena makan ratjoen atawa barang kotor.

Thio Eng soeda lantas di minta katerangnja, tapi katerang jang di dapet dari ini pembesar

